
Ataatsimiinneq aallartippoq nal. 8:30 
 
Peqataasut: 

Atassut 
Søren Alaufesen 
Bitten Heilmann 
 
Demokraatit 
Peqataasoqanngilaq pisinnaasoqanngimmat 
 
Inuit Ataqatigiit 
Katrine Larsen Lennert 
Beathe Poulsen 
Anda Berthelsen, Mimi Karlsen-imut sinniisutut  
Terkil Larsen, Agathe Fontain-imut sinniisutut  
 
Siumut 
Hermann Berthelsen 
Efraim Olsen 
Alfred Olsen 
Hans-Frederik Olsen 
Evelyn Frederiksen 
Morten Siegstad 
Aqqa Peter Lyberth, Karl Lyberth-imut sinniisutut 
 
Nalunaaruteqarlutik peqataanngitsut: 
Karl Davidsen, Atassut (sinniisoqanngilaq, ullaaq manna peqataasinnaanani nalunaarmat) 
Palle Christiansen, Demokraatit 
Mimi Karlsen, Inuit Ataqatigiit 
Agathe Fontain, Inuit Ataqatigiit 
Karl Lyberth, Siumut 
 
Nalunaaruteqaratik peqataanngitsut 
 
 

 

 

Imm. 01 Oqaluuserisassat akuerineqarneri 

Aalajangiineq 
Akuersissutigineqarput. 

Imm. 02  Sisimiut Kommunia - 2008-mi apriilip naanerani aningaasaqarneq pillugu 
nalunaarusiaq 

Journalnr. 06.00 

Nassuiaateqartoqassaaq. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap suliaq maajip 14-ani 2008-mi ataatsimiinnermini suliarivaa. 
 
Kommunalbestyrelsimi suliap suliarinera 
Kommunalbestyrelsip suliaq maajip 28-ani 2008-mi ataatsimiinnermini suliarivaa. 
 
Innersuussut 
Aningaasaqarneq pillugu nalunaarusiaq Ikaarsaariarnermi Ataatsimiititaliamut paasissutissiissutitut 
saqqummiunneqarpoq. 
 
Aalajangiineq 
Paasissutissiissut tusaatissatut tiguarneqarpoq. 
 
Ilanngussaq 
1. 2008-mi apriilip naanerani aningaasaqarneq pillugu nalunaarusiaq 

Imm. 03 Maniitsup Kommunia - Isumaginninnikkut piorsaanermi pilersaarut 2009–2013 
pillugu paasissutissiissut 

Journalnr. 40.03 

Tunuliaqutaq 
Maniitsup kommuneata inunnik isumaginninnermi piorsaanermi ineriartortitsinissaq pillugu 
pilersaarutaa 2009 – 2013-imut atuuttoq tassaavoq suliffeqarfiutini assigiinngitsuni Inunnillu 
isumaginnittoqarfimmi suliat ingerlanneqartut nalunaarsorlugit nassuiaat. 
 
Maleruagassatigut tunngavissat 
Inunnik isumaginninnermi ineriartortitsinissaq pillugu pilersaarut suliarineqassaaq 
Socialdirektoratip kaajallaasitaa nr. 213, 01. december 1993-imeersoq naapertorlugu.  
 
Pissutsit atuuttut 
Inunnik isumaginninnermi ineriartortitsinissaq pillugu pilersaarummi pineqarput utoqqaat illui, 
socialikkut utoqqalinersiutilinnut inissiat kiisalu ulluunerani angerlarsimaffinni meeqqanik 
paarsisitsisarnermut pitsanngorsaaneq ineriartortitsinerlu.  
 
Aningaasaqarnikkut allaffissornikkullu kingunerisinnaasai 
2008-mut missingersuusiornermut atatillugu ukiunut tulliuttunut missingersuutaagallartutut 
akuerineqarsimasut kr. 49.748.000 aallaavigalugit inunnik isumaginninnerup iluani suliassanut 
immikkoortukkuutaanut agguarneqarsimasut nassuiaammi takuneqarsinnaapput. 
 
Allaffeqarfiup naliliinera 
Inunnik isumaginninnerup iluani suliat assigiinngitsut pillugu ullumikkut killiffiugallartunik 
nassuiaataavoq. Erseqqissaatigineqassaaq meeqqeriveqarneq ulluuneranilu angerlarsimaffinni 
meeqqanik paarsisarneq atuarfeqarfiup ataaniilernikuummata.  
 
Inersuussut 
Innersuussutigineqarpoq paasissutissiissut tusaatissatut tiguneqassasoq. 
 
Aalajangiineq 
Paasissutissiissut oqaaserineqartut ilanngullugit tusaatissatut tiguneqarpoq.  
 
Ilanngussaq 
1. Isumaginninnikkut piorsaanermi pilersaarut 2009-2013 Maniitsup kommuneani. 

Imm. 04  Alcoa-p pilersaarutaanut kommuuninut ataqatigiiissaarisumik atorfinititsineq 

Journalnr. 74.30.21 

Tunuliaqut 
Inatsisartut qanittukkut ataatsimiinnerminni Maniitsullu qeqertartaani aluminiumik 
aatsitsiviliortoqarnissaa inissinneqassasoq aalajangerpaat. 
 
Maleruagassatigut tunngavissat 
Immikkut inatsisiliaq nr. 14, 19. november 2007-imeersoq, § 20 stk. 1 aamma 2. 
 
Pissutsit atuuttut 
Massakkumut ukioq ataaseq sinnerlugu politikkerinik, namminersortunik taamatullu Maniitsumi 
teknikkimut aqutsisoqarfimmiit inuttaqartinneqartumik suleqatigiissitaqareerpoq. Suleqatigiissitap 
aluminiumik aatsitsivissap Maniitsumut inissinneqarnissaa sulissutigisimaqaa. 
 
Inatsisartut sumiiffissaanik aalajangereerneratigut iliuusissat assigiinngitsut ingerlanneqalissapput. 
Matumani taaneqarsinnaalluni Alcoa Maniitsumi allaffeqalerniarmat, taamatullu Greenland 
Development Maniitsumut nuunniarneqarluni. 
 
Maniitsumi illoqarfiup pilersaarusiornera nutaamik piaartumik suliarineqalissaaq, taamatullu 
allatigut suliassat aallartinneqassallutik. 
 
Alcoa innuttaasullu attaveqaqatigiinnissat ataqatigiissaarniarlugu, pissutsitigullu assigiinngitsutigut 
malinnaasussatut pilersaarutinik ataqatigiissaarisussamik atorfinitsitinissaq pisariaqarpoq. 
 
Maniitsumi kommunalbestyrelsip apriilip 22-ni 2008-mi ataatsimiinnermini 
ataqatigiissaarisussamik atorfinitsitinissaq akuersissutigivaa, siunertamullu karsimiittuutiniit 
immikkut aningaasaliissuteqartoqarnissaa aamma akuersissutigalugu. 
 
Ikaarsaariarnermut ataatsimiititaliap akuersissuteqarnissaa qinnutigineqarpoq. 
 
Aningaasaqarnikkut allaffissornikkullu kingunerisinnaasai 
Akissarsianut, allaffissornermut, sulinermut atatillugu angalanissamut il.il. 500.000,- koruuninik 
aningaasaliissuteqarnissaa pisariaqartinneqarpoq. Siunertamut Maniitsup Kommuneata 2008-mut 
missingersuutaani aningaasaliissuteqanngilaq, taamaammallu Maniitsup Kommuneata 
karsianiittuutaanit immikkut aningaasaliissuteqartoqarnissaa qinnutigineqarluni. 
 
Allaffeqarfiup naliliinera 
Allaffeqarfik naliliivoq, Ikaarsaariarnermi Ataatsimiititaliap ataqatigiissaarisumik 
atorfinititsisoqassanersoq aalajangiiffigissagaa. 

Innersuussut  
Innersuussutigineqassapput 
 Ikaarsaariarnermut Ataatsimiititaliap Maniitsumi ataqatigiissaarisumik atorfinititsisoqassanersoq 

aalajangissagaa 
 Ikaarsaariarnermi Ataatsimiititaliap atorfinititsinissaq akuersissutigissappagu, taava peqatigitil-

lugu Maniitsup Kommuneata karsimiittuutaaniit 500.000,- koruuninik immikkut aningaasaliis-
suteqartoqarnissaa aamma akuersissutigineqassasoq. 

 
Aalajangerneq  
Innersuussutigineqartut akuersissutigineqarput. 
 
Ilanngussaq 
1. Kommunalbestyrelsimut marsip 27-ni 2008-mi allagaq 
2. Kommunalbestyrelsip apriilip 22-ni 2008-mi ataatsimiinneraniit suliap akuerineqarnerani 

imaqarniliaq. 
3. Kommunalbestyrelsip apriilip 25-ni 2008-mi suleqatigiissitanut allagaa nr. 080038 
4. Maniitsup kommunalbestyrelsiata maajip 23-ni 2008-mi Ikaarsaariarnermi Ataatsimiititaliamut  

allagai nr. 080661 

Imm. 05 Kommuunerujussuup taaguutissaanik ilisarnaatissaanillu toqqaanissaq 

Journalnr. 00.20/00.21 

Tunuliaqutaq 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14, 19. 
november 2007-imeersoq naapertorlugu, Ikaarsaariarnermi ataatsimiititaliap kommuunerujussuup 
taaguutissaa ilisarnaatissaalu kingusinnerpaamik aggustip 1-ni 2008-mi aalajangiiffigissavai. 
 
Sisimiut Maniitsullu kommuuniisa kattunnissaanni politikkikkut aqutsisut kommuunerujussuup 
taaguutissaanik ilisarnaatissaanillu suliat 2007-ip ukioriartarnerani kiisalu 2008-p ukiuani/ 
upernaavani ingerlassimavai. Januaarip 30-ni 2008-mi Politikkikkut aqutsisut kommuunerujussuup 
taaguutissaanik ilisarnaatissaanillu unammisitsineq aallartippaat. Unammisitsinerlu 2008-mi 
februaarip naanerata tungaanut ingerlanneqarluni. 
 
Kommunimi nutaami kommunip taaguutissaa ilisarnaatissaalu ataatsimoornissamut ataatsimullu 
kinaassuseqalernissamut kajumissaataassaaq, tassa taakkua avataaniit isigineqarnissami kommu-
nillu nutaap nittarsaannerani qitiulluinnartumik inissisimasussaagamik. 
 
Kommunip taaguutissaatut ilisarnaatissaatullu siunnersuutit Ikaarsaariarnermi ataatsimiititaliap 
nalinginnaasumik ataatsimiinnissaani siullermi maajip 20-ni 2008-mi saqqumiunneqassapput. 
Ikaarsaariarnermi ataatsimiititaliap siunnersuutit pillugit aalajangiinissami piffissaqangaatsiartinne-
qartariaqarpoq, taamaalilluni aatsaat Ikaarsaariarnermi ataatsimiititaliap aalajangiinissaa junimi 
2008-mi ataatsimiinnissaani pisariaqassalluni. 
 
Maleruagassatigut tunngavissaq 
Kommunini suliassaqarfiit aaqqissuuteqqinneqarnerat pillugu Inatsisartut inatsisaat nr. 14, 19. 
november 2007-imeersoq. 
 
Pissutsit atuuttut 
Ullumikkut Sisimiut Maniitsullu kommunii tamarmik immikkut taaguuteqarlutillu ilisarnaateqarput, 
taakkulu taaguummik ilisarnaammillu nutaamik taarserneqartussaallutik. Taaguutimmi ilisarnaatillu 
taakku januaarip 1-ani 2009-mi atuukkunnaartussaapput, tassa nutaamik taaguuteqalerlunilu ilisar-
naateqalernissami. 
 
Kommunip katillugit taaguutissaatut siunnersuutit 164-it kiisalu ilisarnaatissaatut siunnersuutit 75-it 
tiguneqarsimapput. Taakkuninnga kommunip taaguutissatut siunnersuutit 12-it kiisalu ilisarnaatis-
satut siunnersuutit 20-it Politikkikkut aqutsisut Ikaarsaariarnermi ataatsimiititaliamut qinigassatut 
ingerlateqqippaat. 
 
Ikaarsaariarnermi ataatsimiititaliap ilisarnaatissamik toqqaareeriarpat, taanna nalunaarsugassatut 
Patent- aamma Varemærkestyrelsimut ingerlatinneqassaaq. Kommunip ilisarnaatissaa ilisariumi-
nartunngorlugu qalipaaserlugulu suliarineqassaaq, tassa titartagaq piuminartuullunilu ajornaatsumik 
qalipaatilik. Ikaarsaariarnermi ataatsimiititaliap kommunip taaguutissaa aalajangiiffigeriarpagu, 
taanna Namminersornerullutik Oqartussanut akuerisassatut ingerlateqqinneqassaaq. 
 
Aningaasaqarnikkut allaffissornikkullu kingunerisinnaasai 
Aningaasaqarnikkut allaffissornikkullu kingunerisinnaasai massakkut ilisimaneqanngillat. 

Allateqarfiup aningaasaqarnermullu allatseqarfiup oqaaseqaataat 
Immikkut oqaaseqaatitassaqanngilaq. 
 
Allaffeqarfiup naliliinera 
Allaffeqarfik isumaqarpoq, Ikaarsaariarnermi ataatsimiititaliaq kommunip taaguutissaanik 
ilisarnaatissaanillu aalajangiussiniareeriarpat, taakku Namminersornerullutik Oqartussanut kiisalu 
Patent- Varemærkestyrelsemut ingerlatinneqassasut. 
 
Politikkikkut aqutsisut innersuussutaat 
Politikkikkut aqutsisut kommunimi taaguutissaatut ilisarnaatissaatullu toqqakkat Ikaarsaariarnermi 
ataatsimiititaliamut ingerlateqqitassaatut taamatullu Ikaarsaariarnermi ataatsimiititaliap tullianik 
juunimi ataatsimiinnissamini inaarutaasumik aalajangiiffigissagai innersuussutgissavaat. 
 
Ikaarsaariarnermi Ataatsimiititaliami suliap suliarinera 
Ikaarsaariarnermi Ataatsimiititaliap maajip 20-ani 2008-mi ataatsimiinnermini suliaq suliarivaa, 
innersuussutigineqartorlu taasissutigereerneratigut akuersissutigineqarluni. 
13-it akuersisut (Atassut, Siumut, Inuit Ataqatigiit, Demokraatit)  
1 akerliusoq (Morten Siegstad)  
1 najuutinngilaq (Beathe Poulsen) 
 
Morten Siegstadip ikinnerussuteqarluni oqaaseqaataa: 
Siunnersuutit piukkunnassusii killeqarmata siunnersuutigaa unammisitsinerup sivitsorneqarnissaa. 
Siunnersuutigineqarsimasut takunissaat kissaatigaa. 
 
Innersuussut 
Kommunip taaguutissaa ilisarnaatissaalu Ikaarsaariarnermi ataatsimiititaliap inaarutaasumik 
aalajangiiffigissagai innersuussutigineqassaaq. 
 
Aalajangiineq 
Inuit Ataqatigiit siunnersuutigaat: 
3.b, Simiutap Kommunea 
 
Atassutip Siumullu siunnersuutigaat: 
2.c, Qeqqata Kommunea  
 
Taasineq siunnersuut 3.b-mut:  
Isumaqataasut: 4 (Inuit Ataqatigiit) 
Akerlisusut: 9 (Atassut aamma Siumut) 
 
Taasineq siunnersuut 2.c-mut: 
Isumaqataasut: 9 (Atassut aamma Siumut) 
Taseqataanngitsut: 4 (Inuit Ataqatigiit) 
 
Aalajangerneqarpoq kommunerujussuup atissaattut toqqarneqassasoq: Qeqqata Kommunia 

Ilisarnaatissaattut siunnersuut: 
Atassutip Siumullu siunnersuutigaat nr. 9 
Inuit Ataqatigiit siunnersuutigaat nr. 9 
 
Taasineq siunnersuut nr. 9-mut: 
Isumaqataasut: 10 (Atassut, Inuit Ataqatigiit aamma Siumut) 
Akerliusut: 1 (Morten Siegstad, Siumut) 
Taaseqataanngitsut: 2 (Aqqa Peter Lyberth, Siumut aamma Evelyn Frederiksen, Siumut) 
 
Morten Siegstadip ikinnerussuteqarluni oqaaseqaataa kingullermik ataatsimiinnermitut ippoq: 
Siunnersuutit piukkunnassusii killeqarmata siunnersuutigaa unammisitsinerup sivitsorneqarnissaa. 
 
Ilanngussaq 
1. Kommuunerujussuup taaguutissaatut siunnersuutit 
2. Kommuunerujussuup ilisarnaatissaatut siunnersuutit 

Imm. 06 KANUKOKA-p 2008-mi aallartitat ataatsimiinnissaat kiisalu 
siunnersuuteqaqqusineq 

Journalnr. 00.06.01 

Tunuliaqutaq 
Kalaallit Nunaanni Kommuneqarfiit Kattuffiata KANUKOKA-p malittareqqusai tunngavigalugit 
nalinnginnaasumik aallartitat ataatsimiinnissaannut siulersuisut aggersaapput. 
Nalunaarutigineqassaaq, nalinginnaasumik aallartitat ataatsimiinnissaat 2008-mi septembarimi 
ulluni 24-ni 25-nilu Ilulissani pissammat.  
 
Ileqqoreqqusat § 4 imm. 3 tunngavigalugu oqaluuserisassatut siunnersuutit kingusinnerpaamik 
ataatsimiinnissaq qaammatit pingasut sioqqullugit siulersuisunut nassiunneqariissapput, 
taamaalilluni kingusinnerpaamik juunip 24-ni 2008-mi nassiunneqariissallutik. 
 
Inatsisitigut tunngavik 
KANUKOKA-mi ileqqoreqqusat 
 
Pissutsit atuuttut 
Apriilip 24-ni 2008-mi Ikaarsaariarnermi Ataatsimiititaliap inissitsiternerini tulliuttut 
KANUKOKA-mut aallartitatut ataatsimiigiartartussatut toqqarneqarput. 
 
Siumumiit Atassummiillu: 
Evelyn Frederiksen (S) Morten Siegstad (S) sinniisoralugu 
Karl Davidsen (A) Søren Alaufesen (A) sinniisoralugu 
 
Demokraatiniit Inuit Ataqatigiinniillu: 
Katrine Larsen Lennert (IA) Mimi Karlsen (IA) sinniisoralugu 
 
Oqaluuserisassat inaarutaasut KANUKOKA-miit aggustip 24-ni 2008-mi nassiunneqassapput. 
 
Ikaarsaariarnermi Ataatsimiititaliami ilaasortat siunnersuutinik tunniussissapput. Siunnersuutit 
tunngavilersuutitaqassallutillu aalajangiivigineqarnissaannut siunnersuummik imlt. 
suliarineqartussanik siunnersuutinik imaqassapput. Kattunnissamut siunnersortimut 
kingusinnerpaamik juunip 20-ni 2008-mi tunniunneqariissapput.  
 
Innersuussut  
Sammisat/immikkoortut sorliit oqaluuserisassatut innersuussutigineqassanersut Ikaarsaariarnermi 
Ataatsimiisitaliami oqaluuserineqarnissaat innersuussutigineqassaaq.  
 
Aalajangiineq  
Oqaaserineqartut ilanngullugit tusaatissatut tiguneqarpoq. 
 
Ilanngussat 
Ilanngussaqanngilaq 

Imm. 07 Siunissami kommunenut aningaasaliissutissat akileraarutinillu nalimmassaanissaq 
pillugit ikaarsaariarnermi ataatsimiititaliap aalajangiinissaannut siunnersuutit 

Tunuliaqutaq 
KANUKOKA-mit aamma Akileraartarnermit Aningaasaqarnermillu Pisortaqarfimmit 
peqataatitaqarfiusumik suleqatigiissitamik 2007-ip qiteqqunnerani pilersitsisoqarpoq. 2009-mi 
januaarip aallaqqaataani kommunet kattussuunnerannut atatillugu atuutilertussanik kommunenut 
aningaasaliissutissat aamma kommunenut nalimmassaanissanik ilusiliussassanik suleqatigiissitaq 
siunnersuusiaqarpoq. 
 
Pissutsit atuuttut 
Ilusiliussassat QEQQATA kommuneanut qanoq kinguneqassanersut ilanngussaq 1-imi qupperneq 
7-imi takussusiorneqarput, tassanilu takuneqarsinnaavoq allanngortiterinissamik 
siunnersuutigineqartutut kommune 1.9 mio. kr.-inik annaasaqassasoq. 
Ilusiliussassatigut nalimmassagassat inuiaqatigiit amerlassusaat aallaaviginagu pilersuisutut 
nammagassaq aallaavigineqarpoq. Innuttaasut akornanni pisortanit ikiorserneqarnissamik 
pisariaqartitsisunut pilersuisussaasut tassaapput sulisinnaasut, imaappoq ukioqanngitsut 17-illu 
akornanni ukiullit aamma 65-iniit qummut ukiullit 18-inik 64-it tikillugit ukiulinnut 
agguaqatigiissinneri. 
 
Innersuussut 
Ingerlatsiviup innersuussutigaa, ilusiliussassat ikaarsaariarnermi ataatsimiititaliap 
innersuussutigissagai. 
 
Aalajangiineq   
Innersuussutigineqartoq akuersissutigineqarpoq. 
 
Ilanngussaq 
1. Aningaasaqarnermut Nunanullu Allanut Naalakkersuisoqarfimmit aalajangiinissamut 

tunngavissaq 

Imm. 08 Meeqqanik inuusuttunillu ikiorsiisarneq pillugu inatsisartut peqqussutaanut 
allannguutissatut siunnersuutip tusarniaassutigineqarnera 

Journalnr. 42.00 

Tunuliaqutaq 
Meeqqanik inuusuttunillu ikiorsiisarneq pillugu inatsisartut peqqussutaanut allannguutissatut 
siunnersuutip tusarniaassutigineqarneranut Ikaarsaariarnermi ataatsimiititaliaq allakkatigut 2008-mi 
maajip 16-ianeersutigut akissuteqaqquneqarpoq. 
 
Maleruagassatigut tunngavissat 
Meeqqanik inuusuttunillu ikiorsiisarneq pillugu Inatsisartut peqqussutaata allanngortinneqarnera 
pillugu inatsisartut peqqussutaat nr. 9, 20. november 2006-imeersukkut allanngortinneqartup 
Meeqqanik inuusuttunillu ikiorsiisarneq pillugu inatsisartut peqqussutaata nr. 1-ip, 2003-mi apriilip 
15-ianeersup allanngortinneqarnissaanut siunnersuut. 
 
Pissutsit atuuttut 
Aaqqissuussaanerup allanngortinneqarnissaanut atatillugu suliassat arlaqartut 
Namminersornerullutik Oqartussanit kommunenut tunniunneqarnissaat 
akuersissutigineqarnikuuvoq. 
 
Namminersornerullutik Oqartussat KANUKOKA-lu isumaqatigiipput, meeqqanut inuusuttunullu 
ulloq unnuarlu angerlarsimaffiit 2009-mi januaarip aallaqqaataani kommunenut tunniunneqassasut. 
 
Aningaasaqarnikkut allaffissornikkullu kingunerisinnaasai 
Kommunenut oqimaaqatigiissaarinissamik inaarutaasumik isumaqatigiissutissat suli 
isumaqatigiissutigineqanngimmata, siunnersuut kommuunerujussuassamut aningaasaqarnikkut 
allaffissornikkullu kingunerisinnaasai suli ersarissarneqanngillat. 
 
Allaffeqarfiup naliliinera 
Allaffeqarfiup nalilerpaa, pineqartumut akisussaaffik kommuunerujussuassamut 
tunniunneqarsinnaasoq. 
 
Innersuussut 
Innersuussutigineqassaaq, ikaarsaariarnermi ataatsimiititaliap tusarniaanermut tullinnguuttut 
akissuteqaatigissagai,  

- Ikaarsaariarnermi ataatsimiititaliap siunnersuut tunngaviatigut isumaqatigisinnaagaa,  
- Siunnersuummut atatillugu aningaasaqarnikkut allaffissornikkullu kingunerisinnaasaanut 

atatillugu KANUKOKA-p Namminersornerullutik Oqartussallu akornanni 
isumaqatigiinniartoqarnissaa Ikaarsaariarnermi ataatsimiititaliap naatsorsuutigigaa kiisalu  

- Tunniussinissaq kommunemut aningaasartuutaannginnissaanik Ikaarsaariarnermut 
ataatsimiititaliaq naatsorsuuteqartoq.  

 
Aalajangiineq  
Innersuussutigineqartut  akuersissutigineqarput. 
 
Ilanngussaq 
1. Ilaqutariinnermut Peqqissutsimullu Naalakkersuisoqarfiup tusarniutaat 

Imm. 09 Annertuumik innarluutillit ikiorserneqartarnerat pillugu inatsisartut peqqussutaanut 
allannguutissatut siunnersuutip tusarniaassutigineqarnera 

Journalnr. 47.00 

Tunuliaqutaq 
Annertuumik innarluutillit ikiorserneqartarnerat pillugu inatsisartut peqqussutaanut 
allannguutissatut siunnersuutip tusarniaassutigineqarneranut Ikaarsaariarnermi ataatsimiititaliaq 
allakkatigut 2008-mi maajip 27-aneersutigut akissuteqaqquneqarpoq. 
 
Maleruagassatigut tunngavissat 
Annertuumik innarluutillit ikiorserneqartarnerat pillugu Inatsisartut peqqussutaata 
allanngortinneqarnera pillugu inatsisartut peqqussutaat nr. 13, 20. november 2006-imeersukkut 
allanngortinneqartup Annertuumik innarluutillit ikiorserneqartarnerat pillugu inatsisartut 
peqqussutaata nr. 7-ip, 1994-imi novembarip 3-aneersup allanngortinneqarnissaanut siunnersuut. 
 
Pissutsit atuutttut 
Aaqqissuussaanerup allanngortinneqarnissaanut atatillugu suliassat arlaqartut 
Namminersornerullutik Oqartussanit kommunenut tunniunneqarnissaat 
akuersissutigineqarnikuuvoq. 
 
Ilaqutariinnermut Naalakkersuisup KANUKOKA-llu akornanni 2007-imi decembarip 17-iani 
ataatsimiinnerini aalajangerneqarpoq, innarluutilinnut tunngasut 2009-mi januaarip aallaqqaataani 
kommunenut tunniunneqassasut. 
 
Aningaasaqarnikkut allaffissornikkullu kingunerisinnaasai 
Kommunenut oqimaaqatigiissaarinissamik inaarutaasumik isumaqatigiissutissat suli 
isumaqatigiissutigineqanngimmata, siunnersuut kommuunerujussuassamut aningaasaqarnikkut 
allaffissornikkullu kingunerisinnaasai suli ersarissarneqanngillat. 
 
Allaffeqarfiup naliliinera 
Allaffeqarfiup nalilerpaa, pineqartumut akisussaaffik kommuunerujussuassamut 
tunniunneqarsinnaasoq. 
 
Innersuussut 
Innersuussutigineqassaaq, ikaarsaariarnermi ataatsimiititaliap tusarniaanermut tullinnguuttut 
akissuteqaatigissagai,  

- Ikaarsaariarnermi ataatsimiititaliap siunnersuut tunngaviatigut isumaqatigisinnaagaa,  
- Siunnersuummut atatillugu aningaasaqarnikkut allaffissornikkullu kingunerisinnaasaanut 

atatillugu KANUKOKA-p Namminersornerullutik Oqartussallu akornanni 
isumaqatigiinniartoqarnissaa ikaarsaariarnermi ataatsimiititaliap naatsorsuutigigaa kiisalu  

- Tunniussinissaq kommunemut aningaasartuutaannginnissaanik Ikaarsaariarnermut 
ataatsimiititaliaq naatsorsuuteqartoq.  

 
Aalajangiineq  
Innersuussutigineqartut akuersissutigineqarput. 
 
Ilanngussaq 
1. Ilaqutariinnermut Peqqissutsimullu Naalakkersuisoqarfiup tusarniutaat 

Imm. 10 Imerajuttut katsorsarneqartarnerannik akisussaaffik kommuninut 
tunniunneqarnissaa pillugu tusarniaaneq 

Journalnr. 48.02.04 

Tunuliaqutaq 
Imerajuttunik katsorsaasarnermi akisussaaffik kommuninut nuunneqarnissaannik 
tusarniaavigineqarneranut Ikaarsaariarnermi Ataatsimiititaliaq allakkatigut maajip 16-i 2008-mi 
akissuteqaqquneqarpoq.  
 
Pissutsit atuuttut 
Aaqqissuusseqqinnerup sivitsorneqarnerani suliassanik aaqqissuusseqqinnerup 
naammassineqarnissaa akuersissutigineqarpoq, suliassat arlaqartut namminersornerullutik 
oqartussanit kommuninut tunniunneqassasut. 
 
Imerajuttut katsorsarneqartarnerannik akisussaaffik ullumikkut peqqinnissaqarfiup ataaniippoq, 
siunnersuinerup, ilitsersuinerup killilimmillu nakorsat nakorsaatissiisinnaanerata saniatigut 
qaqiffiup katsorsaaviini marluusuni Nuummi Ilulissanilu imerajuttut katsorsarneqarsinnaaneranik 
isumaqatigiissuteqarnikuupput.  
 
Aninsaasaqarnikkut allaffissornikkullu kingunerisinnaasai 
Siunnersuut kommunerujussuassanut aningaasaqarnikkut allaffissornikkullu qanoq 
kinguneqarumaarnersoq suli erseqqissaatigineqanngilaq, kommuninut inaarutaasumik 
nalimmassaanerit suli pinngimmata.  
 
Allaffeqarfiup naliliinera 
Allaffeqarfiup nalilerpaa, imerajuttunik katsorsaasarnermut tunngasunut akisussaaffik Qeqqata 
Kommuneanit tigullaqqunagu, Qeqqata Kommunea katsorsaaveqanngimmat. Imerajuttunut 
katsorsaavik namminersortutut ingerlanneqarpat naleqqunnerussaaq, Qeqqani Kommunemi 
imerajuttunut namminersotuniik katsorsaanissamik ullumikkut periarfissaqarmat. 
 
Innersuussut 
Innersuussutigineqassaaq, ikaarsaariarnermi ataatsimiititaliap tusarniaanermut tullinnguuttut 
akissuteqaatigissagai,   

- katsorsaavimmik kommunemi peqanngimmat siunnersuummut tapersiisinnaanngitsoq, 
aammalu 

- imerajuttunik katsorsaasarnermi akisussaaffik Namminersornerullutik Oqartussat 
ataaniiginnassasoq ikaarsaariarnermi ataatsimiititaliaq isumaqarpoq, taamaattorli 
Namminersornerullutik Oqartussat sinnerlugit namminersortunit isumagineqarsinnaalluni.  

 
Aalajangiineq 
Innersuussutigineqartut oqaaserineqartut ilanngullugit akuersissutigineqarput. 
 
Ilanngussaq 
1. Ilaqutariinnermut Peqqissutsimullu Naalakkersuisoqarfimmit tusarniaaneq 

Imm. 11  Kommunemi aqutsineq pillugu Inatsisartut inatsisaannut siunnersuut (Aqutsiner-
mi inatsit) 

Journalnr. 00.00 

Tunuliaqutaq 
Kommunalbestyrelsit nunaqarfinnilu aqutsisut il.il. pillugit Inatsisartut inatsisaat maannakkut 
atuutoq 1994-imi atuutilersinneqarpoq, kingusinnerusukkullu Inatsisartut inatsisaata allanngortinne-
qarneranik Inatsisartut inatsisaat nr. 6, 12. juni 1995-imeersoq (Nakkutilliisoqarfik), Inatsisartut 
inatsisaat nr. 8, 14. november 2004-imeersoq (Aningaasaqarnermut Ataatsimiititaliap piginnaati-
taaffiisa annertusineqarnerat) aamma Inatsisartut inatsisaat nr. 19, 20. november 2006-imeersoq 
(Oqarasuaatikkut ataatsimiinnerit). Inatsimmi siunnersuummi matumani inatsisartut inatsisaata 
allannguutaat ataatsimoortinneqarnissaat Inatsisartut kissaatigaat. 
 
Utaqqiisaasumik inatsisissatut siunnersuut KANUKOKA-mut Kommunenullu 
tusarniiaassutigineqarsimavoq, siunnersuummilu matumani akissutit ikkussuunneqarnikuupput. 
Siullermut sanilliullugu pingaarnertut allannguut tassaavoq, kommuninit kajumissaarutaasoq 
kommunit siunnersuisuuqatigiinnik pilersitsisinnaaneranik periarfissiisoq Naalakkersuisut 
inatsisissami siunnersuutiginiarpaat. Tamatuma innuttaasut kommunerujussuassami qanimut 
sunniuteqaqataanerunissaat qulakkiissavaa.   
 
Maleruagassatigut tunngavissaq 
Kommunalbestyrelsit, nunaqarfínni aqutsisut il.il. pillugit inatsisartut inatsisaat nr. 20, 3. november 
1994-imeersoq. 
 
Pissutsit atuuttut 
Immikkortunik nakkutilliinermi pisinnaatitsinermi agguataarineq, Nunami Namminermi Pissutsinut 
Allaffeqarfimmit Nakkutilliisoqarfimmiillu isumagineqartoq, kommunalbestyrelsit nunaqarfinni 
aqutsisut il.il. inatsisartut inatsisaat maannakkut atuuttoq ersarlummat assigiinngitsunik ajornartor-
siortitsisarpoq, aamma kommunini allaffissornerup nakkutiginissaannut atatillugu Nunami Nammi-
nermi Pissutsinut Allaffeqarfiinuttaa ajornartorsiortitsisarluni. Inatsisissatut siunnersuummi tassani 
immikkoortunik nakkutilliinerup nakkutilliisoqarfiullu piginnaatitaaffiisa ersarissumik agguataar-
neqarnissaat Naalakkersuisut siunnersuutiginiarpaat.  
 
KANUKOKA-p tusarniaavigineqarnera juulip 3-anut 2008-mi killeqarpoq. Ikaarsaariarnermi Ataat-
simiititaliami ilaasortat juunip 27-ni 2008-mi kingusinnerpaamik oqaaseqaatinik tunniussaqarsin-
naapput.  
 
Allaffeqarfiup naliliinera 
Allaffeqarfiup nalilerpaa, Ikaarsaariarnermi Ataatsimiititaliami ilaasortat inatsisissatut siunnersuut 
misissussagaat oqaaseqaatigiumasatillu Kattunnissamut siunnersortimut tunniutissagaat, 
tusarniaanerlu ataatsimoorullugu suliareriarlugu akissutit KANUKOKA-mut ingerlatitseqqisagai. 

Innersuussut  
Ikaarsaariarnermi Ataatsimiititaliaq inatsisissamut siunnersuummut oqaaseqaasiornissaannik inner-
suussutigineqassaaq. 
 
Aalajangiineq  
Innersuussutigineqartoq oqaaserineqartut ilanngullugit akuersissutigineqarpoq. 
 
Ilanngussat 
1. Siunnersuut uunga: kommunemi aqutsineq pillugu Inatsisartut inatsisaat nr. xx  yy-meersoq. 
2. Inatsisissatut siunnersuummut oqaaseqaatit. 

Imm. 12 Maajip qaammataani Maniitsup Sisimiullu Kommuniini atorfeqartitanut 
tunngasutigut paasissutissiineq 

Journalnr. 03.00 

Nalunaarusiornermi nalunaaquttap akunnermusiallit ilanngunneqanntillat 
 
Maniitsup Kommunia: 
1. Atorfinitsitat  
Suliffik Ateq Atorfik Ulloq atorfiniffik 
Katersugaasivik Tea D. Christensen Katersugaasiviup pisortaa 01.05.2008 
 
2. Soraartut  
Suliffik Ateq Atorfik Ulloq suliunnaarfik 
Qatserisarfik Flemming Heilmann Qatserisartoq 30.04.2008 
Qatserisarfik Søren Jakobsen Brandmester 05.05.2008 
Meraaqqerivik AJA Marie L. Josefsen Meeqqerisoq 30.04.2008 
 
Sisimiut Kommunia: 
1. Atorfinitsitat  
Suliffik Ateq Atorfik Ulloq atorfiniffik 
Teknik- og Miljøforvaltningen Erik Lomholt-Bek Driftsafdelingimi pisortaq 1. maj 2008 
Børne- og Kulturforvaltningen Martha Schmidt Angerlarsimaffimmi 

meeqanik paasisoq 
1. juni 2008 

Tusilartut atuarfiat Nivi Heilmann  Ilinniartitsisoq 15. maj 2008 
Najugaqatigiiffik Pisoq Dorthe Olsen Sundhedsmedhjælperi 1. juni 2008 
Akil. meeqqerivik Kanaartaq Panu Kristensen Pisortap tullia/Souschef 1. juni 2008 
Qitiusumik ingerlatsivik Lars Jørgen Kleist Projektøkonom 1. juni 2008 
 
2. Soraartut  
Suliffik Ateq Atorfik Ulloq suliunnaarfik 
Nalunnguarfiup Atuarfia Pani Rosing Timelærer 31. maj 2008 
Meeraaqqerivik Nuka Panu Kristensen Pædagog 31. maj 2008 
 
3. Inissaqartitsinissamik utaqqisut  
Suliffik Ateq Atorfik Ulloq 

atorfiniffik 
Init 
qassit

Minngortuunnguup Atuarfia. 
 

Johanne I. Lennert  Meeqqat atuarfianni ilin-
niartitsisoq 

Sulinermut atatil-
lugu inissamut 
qinnuteqaat 5. 
februar 2008-mi 
nassiunneqarpoq 

4 

Kangerlussuarmi kiffartuussivik Trine Kleist Allaffissornermi pisortaq  1. maj 2008 4 
 
Innersuussut 
Suliaq Ikaarsaariarnermi Ataatsimiititaliamut paasissutissiissutitut saqqummiunneqarpoq. 
 
Aalajangiineq 
Paasissutissiissutitut tiguneqarpoq. 
 
Ilanngussaq 
1. Maniitsumi Sisimiuninu atorfiit allagarsiutassatut akuerisat 

Imm. 13 Tamalaat 

Evelyn Fredriksen Siumumingaaniit Maniitsup kommuniani ataatsimiissinnaagamik 
tikilluaqquneqarnerminnullu qujassuteqarput. 
 
Katrine Larsen Lennert Inuit Aqataqqtigiinnit Maniitsumi ataatsimiissinnaagamik aamma 
qujassuteqarpoq aammalu nunaqarfinni tikeraarnerminni ajunngitsumik pineqarnerminnut qujapput. 
 
Søren Alaufesen Atassummiit Maniitsormiut kommunerujussuup atserneqarnera aammalu 
ilisarnaatissaat Maniitsumi aalajangerneqarmat oqaluttuarisaarnermullu ilanngunnerannut 
pilluaqquai, siunissamilu suleqatigiilluarnissartik kissaatigaat. 
 
Hermann Berthelsenip Qeqqata kommunianik kikkut siunnersuuteqarsimasut taagorpai: 
H.C.Petersen, Ebeltoft. Inge Dahl, Sisimiut, Marie Platou, Napasoq. Lars Poulsen, Atammik. Gerth 
Poulsen, Atammik. Søren Møller, Maniitsoq. Telef Lynge, Sisimiut. Hans-Kristian Petrussen, 
Kangaamiut. Vivian M. Johansen, Sisimiut. Einar Heilmann, Nuuk.  
 
Ilisarnaammut siunnersuuteqarsimasoq: 
Rita Bornhuus, Maniitsoq. 

